
CONCELLO DE POIO
         (Pontevedra)

Expediente: modificación orzamentaria 19/2017, de crédito extraordinario financiado
con remanente líquido de tesourería para gastos xerais

Trámite: información pública

Aprobado inicialmente polo pleno mediante acordo núm. 4401 adoptado en sesión ordinaria
realizada  con  data  26  de  setembro  de  2017,  expediente  de  modificación  orzamentaria
19/2017,  mediante  crédito  extraordinario  financiado  con  remamente  de  tesourería  para
gastos xerais, de conformidade co establecido no artigo 177.2º do Real decreto lexislativo
2/2004, de 5 de marzo, polo que se aproba o texto refundido da Lei reguladora das facendas
locais, procédese a realizar un trámite de información pública durante o prazo de quince días
a  contar  dende o día  seguinte  ao da sinatura,  data  na  que publicouse o correspondente
anuncio no BOP de Pontevedra (núm. 192 de 5 de outubro de 2017).

Durante  o  antedito  prazo  os  interesados/as  poderán  examinar  o  expediente  e  presentar
reclamacións cando concurra algún dos supostos previstos no artigo 170 do Real decreto
lexislativo 2/2004, de 5 de marzo, polo que se aproba o texto refundido da Lei reguladora
das facendas locais:

– Por non axustarse a súa elaboración e aprobación aos trámites establecidos nesta lei.
– Por  omitir  o  crédito  necesario  para  o  cumprimento  de  obrigacións  esixibles  á

entidade local, en virtude de precepto legal ou de calquera outro título lexítimo.
– Por ser de manifesta insuficiencia os ingresos con relación aos gastos orzados ou ben

destes respecto das necesidades para as que estea previsto.

De presentarse alegacións ou reclamacións, será elevadas ao pleno para a súa resolución. En
caso contrario entenderase que a modificación de crédito aprobouse definitivamente 

Así mesmo e de conformidade co establecido no arigo 8  da Lei 19/2013, de 9 de decembro,
de  transparencia,  acceso  á  información  e  bo  goberno,  o  acordo  poderá  examinarse  no
Espazo de Transparencia do concello (www.concellopoio.gal).

Esta publicación permanecerá ata a finalización do prazo de exposición.

Documentación obxeto de publicación:
– Acordo de aprobación do expediente de modificación orzamentaria 21/2017.
– Informe de intervención.
– Anuncio BOP

http://www.concellopoio.gal/


Os restantes documentos integrantes do expediente poderán consultarse segundo o indicado
na oficina da secretaria xeral no concello.

O que se fai público en exercicio das funcións conferidas no artigo 2.i) Do Real decreto
1174/1987, de 18 de setembro.

Poio ao día da sinatura,

INFORME DE INTERVENCIÓN

Mediante Providencia de Alcaldía de data 4 de setembro , solicitouse informe desta Intervención en
relación  co  expediente  de  modificación  de  crédito  na  modalidade  de  crédito  extraordinario  nº19/2017
financiado con remanente de tesourería para gastos xerais.

LEXISLACIÓN APLICABLE:

o Art. 169 e 177 do Real Decreto Lexislativo 2/2004, de 5 de marzo, por o que se aproba o texto
refundido da Lei Reguladora das Facendas Locais.

o Art. 34 a 38 do Real Decreto 500/1990, de 20 de abril, por o que se desarrolla o Capítulo I do Título
VI do Real Decreto Lexislativo 2/2004, de 5 de marzo, por o que se aproba o texto refundido da Lei
Reguladora das Facendas Locais, en materia de presupostos.

o Art. 22.2 e) e 112.3 da Lei 7/1985, de 2 de abril, Reguladora das Bases de Réxime Local. 

o Bases de execución dor Orzamento  para o exercicio 2017

o Lei 3/2017, de 27 de xuño, de Orzamentos xerais do Estado para 2017.

o Lei Orgánica 2/2012, de 27 de abril, de Estabilidade Orzamentaria e Sostebilidade Financeira.

En cumprimento do establecido no artigo 177 do Real decreto lexislativo 2/2004, de 5 de marzo,
polo que se aproba o Texto refundido da lei reguladora das facendas locais, no artigo 4.1.g) do Real decreto
1174/1987, de 18 de setembro, polo que se regula o réxime xurídico dos funcionarios con habilitación de
carácter nacional, e nos artigos 34 a 48 do Real decreto 500/1990, de 20 de abril, polo que se desenvolve o
capítulo I do Título VI da Lei 39/1988, de 28 de decembro, reguladora das Facendas Locais con relación ao
solicitado na Providencia de Alcaldía de data 4 de setembro e do contido da Memoria xustificativa subscrita
ó efecto pola Alcaldía na mesma data, emito o seguinte INFORME:

PRIMEIRO.- segundo o exposto no artigo 177 do TRLRFL, cando deba realizarse algún gasto que
non  poida  demorarse  ata  o  exercicio  seguinte  e  non  exista  no  Orzamento  da  Corporación  crédito,  o
Presidente da Corporación ordenará a incoación do expediente de concesión de crédito extraordinario.

O expediente deberá especificar  a  concreta  aplicación orzamentaria  a  incrementar e o medio ou
recurso que financie o aumento que se propón.



Con carácter xeral, o aumento do gasto financiarase con cargo o remanente líquido de tesourería, con
novos ou maiores ingresos sobre os totais previstos no Presuposto corrente e mediante baixas ou anulacións
de créditos de gastos de outras partidas do Orzamento vixente non comprometidos.

SEGUNDO.-  O expediente que se propón para a súa aprobación é unha modificación de orzamento
mediante crédito extraordinario por importe de 63.566,09€ xa que as aplicacións onde se pretende dotar
crédito non presentan dotación orzamentaria inicial no orzamento  do exercicio  para 2017 para aprobar os
gastos propostos.

Os gastos que non poden demorarse ata o exercicio seguinte, segundo consta na Memoria subscrita
pola Alcaldía, e para os que non existe crédito suficiente no presuposto vixente, corresponden as aplicacións
seguintes:

 Altas en Aplicacións de Gastos

Apliación Concepto TOTAL
1532.60900 Pavimentación vías públicas. Outros investimentos 4.980,18 €
171.62500 Medio ambiente. Mobiliario 20.349,97 €
172.22104 Medio Ambiente. Vestiario 747,78 €
342.62500 Deportes. Mobiliario 2.740,65 €

342.63900
Deportes. Investimentos reposición asociados o funcionamento 
dos servizos

9.815,10 €

432.48901 Turismo. Subvencións indirectos 7.260,00 €
453.61900 Vías e obras. Outros investi. Reposición 17.672,41 €

TOTAL....................................... 63.566,09 €

Os gastos que se propoñen deben ser gastos específicos, determinados e inaprazables segundo expón
o artigo 177 do TRLRFL anteriormente mencionado; en canto ao carácter inaprazable dos gastos hai que
indicar que no apartado terceiro da Memoria de Alcaldía se motiva a urxencia na aprobación dos gastos así
como o carácter específico dos mesmos.

Poñer de manifesto que a motivación de levar a cabo a modificación orzamentaria provén da existencia
dunha serie de facturas rexistradas no exercicio  2017 que carecen de crédito orzamentario  adecuado para
proceder  a  súa  aprobación  no  momento  de  devengo  por  importe  total  de  63.566,09€;  as  facturas
corresponden a gastos realizados no presente exercicio 2017.

Con  relación  ás   facturas,  para  as  cales  se  pretende  dotar  crédito  coa  realización  da  modificación
orzamentaria,  están  conformadas  coa  firma  dos  responsables  dos  servizos  municipais  afectados  no
Orzamento do exercicio   2017 non existindo crédito suficiente e adecuado para atender aos mencionados
gastos  no  momento  de  realización  do  gasto,  o  cal  motiva  a  interposición  do  correspondente  reparo
suspensivo.
En canto a tramitación de reparos por a Intervención, o artigo 215 do RD 2/2004, de 5 de marzo establece
que “se no exercicio da función interventora o órgano interventor se manifestara en desacordo co fondo ou
coa forma dos actos, documentos ou expedientes examinados, deberá formular os seus reparos por escrito
antes da adopción do acordo ou resolución”.

O artigo 216.2 establece que “se o reparo afecta a disposición de gastos, recoñecemento de obrigas
ou ordenación de pagos suspenderase a tramitación do expediente ata que sexa solventado nos seguintes
casos:



 - Cando se base en insuficiencia de crédito ou o proposto non sexa o adecuado.
 - Cando non houberan sido fiscalizados os actos que deron lugar as ordes de pago.
 - En casos de omisión no expediente de requisitos ou trámites esenciais.
 -  Cando  o  reparo  derive  de  comprobacións  materiais  de  obras,  suministros,  adquisicións  e

servizos.

O artigo 217.2 establece que corresponde a o Pleno a resolución das discrepancias nos reparos que se baseen
en insuficiencia ou inadecuación de crédito ou se refira a gastos cuxa aprobación é da súa competencia.

En virtude do exposto emítese informe de reparo  con relación as facturas para as que se pretende
dotar crédito coa presente modificación orzamentaria por falta de crédito orzamentario para proceder a súa
aprobación no momento da realización dos gastos emitidas por importe total de 63.566,09€.

* Tamén informar desfavorablamente o incumprimento en moitas das  facturas  que conforman a
relación que motiva a realización deste expediente, relación nº78, da base 22ª do Orzamento    do exercicio
2017 que establece o seguinte:

“Base 22ª: Tramitación das propostas de gastos.

As propostas de gastos formularanse polos responsables de cada servizo.

O inicio do exercicio comunicarase en Intervención o nome dos responsables de propor o gasto dos
distintos servizos do concello e dos seus sustitutos en caso de ausencia. O referido documento irá firmado
polo Concelleiro responsable do servizo.

A tramitación das propostas é a que segue:

o Para a realización de gastos que superen os 1.500€ a tramitación será a seguinte:
                 A partir de 1.500 euros Alcaldía ou Xunta de Goberno, salvo no suposto que legalmente lle
corresponda  o  pleno  da  Corporación,  a  instancia  do  concelleiro  responsable  do  servizo  (segundo
modelo facilitado por a Intervención municipal) autorizará a proposta de gasto,  previa expedición por
Intervención da certificación da existencia de saldo suficiente  na partida presupuestaria.  Isto dará
lugar a fase A.

No caso da recepción de facturas cun importe superior a 1.500€ para as que non houbera sido
concedida autorización de gasto procederase a efectuar o correspondente reparo de legalidade por
omisión de procedemento segundo o estipulado na  lexislación vixente.”

Moitas das facturas para as que se pretende dotar crédito mediante esta modificación orzamentaria
superan o importe fixado en 1.500€ e non se considera que concorran circunstancias que puideran xustificar
a  non  realización  de  propostas  de  gasto  (gastos  urxentes  e  imprevisibles,  facturas  correspondentes  a
contratos previamente formalizados, suministros de auga, luz, teléfono, combustible, material oficina....).

 O  informe  de  reparo  se  motiva  tamén  con  relación  a  dúas  facturas correspondentes  a
aplicación  432.48901,  por  importe  total  de  7.260€,  emitidas  a  nome do Concello  de  Poio,  relativas  a
sufragar  gastos  non  correspondentes  a  este  (en  concreto  a  organización  Encontro  de  Embarcacións
tradicionais, evento organizado por unha asociación que conta cunha subvención nominativa concedida por
este Concello para a celebración do mencionado acto);  esta Intervención se remite as consideracións postas



de manifesto nos últimos exercicios  con relación o mesmo tipo de gastos en numerosos informes de reparo
con  relación  os  mesmos,  nos  que  se  resume  que  o  Concello  non  pode  proceder  a  aprobar  os  gastos
procedentes das facturas directamente como seus xa que non se trata de actividades organizadas por este por
o que non se podería proceder a aprobar estas facturas  xa que suporía o outorgamento de subvencións
“indirectas”aos organizadores dos festexos; é dicir,  que as facturas presentadas non poden ser aprobadas
como gastos en “bens correntes e servizos” do Concello de Poio  (Capítulo 2 do Estado de Gastos) xa que
en realidade trátase  de  subvencións  (Capítulo  4 do estado de  gastos)  concedidas  aos  beneficiarios  dos
servizos recollidos nas mesmas, e o procedemento a seguir para evitar esta irregularidade posteriormente
será presupuestar en futuros orzamentos (como se ven repetindo nos últimos exercicios sen que a medida se
adopte) o crédito necesario para atender as subvencións que se queiran conceder  por o importe que se
estime oportuno (ou ben proceder a realizar un procedemento de concorrencia competitiva, que é a fórmula
prevista en primeiro lugar na Lei Xeral de Subvencións para o outorgamento das mesmas) de xeito que as
facturas non se emitan a nome do Concello, senón dos beneficiarios desas subvencións, como corresponde,
sendo utilizadas como xustificantes das subvencións previamente concedidas.

 Con relación a factura nº029 de Actividades de construción edificación y viales S.L, emitida por
importe de 9.815,10€ en concepto de “Cambio estructura en Campo de fútbol de A Reiboa” se pon
de manifesto a existencia dun contrato de obra formalizado coa mencionada empresa para levar a
cabo o proxecto “Ampliacion de bancada e mantemento de cespede artificial campo de fútbol A
Seca”;  no informe emitido por esta Intervención con data 29 de agosto de 2017 con relación a
certificación de obra nº2 e final do mencionado proxecto xa se informaba da existencia desta factura:
“ (...)  poñer de manifesto a existencia da factura nº029 da empresa Actividades de construción
edificación y  viales  S.L (adxudicataria  das  obras)  de data 03/07/2017,  emitida  en  concepto de
“Cambio de estructura de bancada no campo de fútbol da Reiboa”, por importe de 9.815,10€, a
cal, coñecido o contido da factura, coincide na unidade de obra “KG. Acero S275 en estructuras”
coa existente no contrato obxecto de informe polo que, coincidindo tamén o emprazamento das
actuacións (a bancada do campo de fútbol) e as datas de execución das obras, parecen por de
manifesto  un  fraccionamento  do  contrato.  Esta  Intervención  procedeu  a  solicitar  verbalmente
informe o enxeñeiro municipal (director da obra) atopándose pendente da súa emisión, polo que, a
súa  recepción  se  procederá  a  emisión  do  correspondente  informe  valorando  a  emisión  do
correspondente  reparo  suspensivo  con  relación  a  factura  nº029  mencionada  no  caso  de
corresponder  a  emisión  do  mesmo.”;  recibido  o  mencionado  informe  emitido  polo  enxeñeiro
municipal se emite o correspondente informe de reparo por falta de tramitación do correspondente
expediente, entendendo que se trata dunha actuación a maiores na obra licitada que debería terse
tramitado  como un expediente  de  modificación  de  contrato  durante  a  execución da  obra,  o  cal
podería  ter  permitido  ademais  o  financiamento  deste  incremento  na  execución  por  parte  da
Deputación Provincial (quen financiou o investimento a través do programa Plan Concellos).

 TERCEIRO.-  No tocante ao financiamento da presente modificación,  é preciso lembrar  que de
acordo con outro principio orzamentario (o de equilibrio) o Orzamento municipal ten que contemplar en
todo  momento  (cando  menos)  tantos  ingresos  como  gastos,  de  xeito  que,  todo  incremento  do  gasto
inicialmente  orzamentado se ten que financiar  necesariamente ben cun descenso de gastos  ou ben cun
incremento de ingresos do mesmo importe.

Neste caso e segundo o proposto, os gastos a realizar se financian, de conformidade co artigo 177.4
do Real decreto lexislativo 2/2004, de 5 de marzo, polo que se aproba o Texto refundido da Lei reguladora



das facendas locais, así como o artigo 36.1.c) do Real decreto 500/1990, de 20 de abril, mediante remanente
de tesourería para gastos xerais.

Con relación a utilización do remanente de tesourería para gastos xerais  para o financiamento da
modificación orzamentaria que se está a informar , informase que para o exercicios 2014, 2015, 2016 e 2017
a Disposición  adicional  sexta  da Lei  Orgánica 2/2012,  de 27 de abril,  de Estabilidade  Orzamentaria  e
Sostebilidade Financeira (LOEPSF)  establece unha serie de regras especiais para o destino do superávit
orzamentario  que   serán  de  aplicación  as  Corporacións  Locais  sempre  que  concorran  estas  dúas
circunstancias: 

 Que se cumpran os límites que fixa a lexislación reguladora das Facendas Locais en materia de
autorización de operacións de endebedamento.

 Que  se  presenten  no  exercicio  anterior  simultáneamente  superávit  en  termos  de  contabilidade
nacional e remanente de tesourería positivo para gastos xerais.

A mencionada disposición adicional sexta  establece para o ano 2014 (manténdose vixente) aos efectos da
aplicación do artigo 32 da Lei Orgánica 2/2012, o seguinte:

a)  As Corporacións  Locais  deberán  destinar,  en primeiro lugar,  o  superávit  en contabilidade
nacional, ou se fose menor, o remanente de tesourería para gastos xerais, a atender as obrigas pendentes de
aplicar  o  Orzamento  contabilizadas  a  31  de  decembro  do  exercicio  anterior  na  conta  “Acredores  por
operacións  pendentes  de  aplicar  o  Orzamento”   ou  equivalentes  nos  termos  establecidos  na  normativa
contable e  orzamentaria  que resulta  de  aplicación e,  a  cancelar,  con posterioridade,  o  resto  de obrigas
pendentes de pago con provedores, contabilizadas e aplicadas o peche do exercicio anterior.

b)  No  caso  de  que,  atendidas  as  obrigas  citadas  na  letra  a)  anterior,  o  importe  sinalado  se
mantivese positivo e a Corporación Local optase a aplicación do disposto na letra c) seguinte, se deberá
destinar, como mínimo, a porcentaxe deste saldo para amortizar operacións de endebedamento que estean
vixentes que sexa necesario para que a Corporación Local non incorra en déficit en termos de contabilidade
nacional no exercicio 2014.

c) Se cumprido o anterior nas letras a) e b) a Corporación Local tivese un saldo positivo este se
poderá destinar a financiar investimentos que o longo da súa vida útil sexan financeiramente sostibles (a
estes efectos a Lei determinará  tanto os requisitos formais como os parámetros que permitan cualificar un
investimento como financeiramente sostible.
Para  aplicar  o  previsto  no  parágrafo  anterior  será  necesario  ademais  que  o período medio  de  pago os
provedores da Corporación Local, de acordo cos datos publicados, non supere o prazo máximo previsto na
normativa sobre morosidade.

Esta Disposición Adicional 6ª  da LOESPF é de aplicación segundo o disposto na disposición adicional
nonaxésima sexta da lei 3/2017, de 27 de xuño de Orzamentos Xerais do Estado para 2017. 
En canto o cumprimento dos requisitos mencionados na LOEPSF se cumpren ambos:

 Cos datos da Liquidación aprobada correspondente o exercicio 2016 e a previsión de débeda viva
que existirá a finais do presente exercicio 2017 se cumpren os límites que fixa a lexislación
reguladora das Facendas Locais en materia de autorización de operacións de endebedamento xa
que, a previsión de débeda viva a 31/12/2017 ascende a 6.074.455,28€ e os dereitos correntes
liquidados no exercicio 2016 a 11.262.136€ ascencendo polo tanto o volume de endebedamento
o 53,94%.

 Por outra parte, o exercicio 2016 presenta  superávit en termos de contabilidade nacional por
importe de 1.401.603,75€ e remanente de tesourería positivo para gastos xerais por importe de
2.304.860,15€.



Así, de aprobarse o expediente de suplemento  de crédito que se está a informar o importe do remanente de 
tesourería para gastos xerais arroxaría os seguintes importes:

Remanente de Tesourería para gastos xerais 2016........................................2.304.860,15 €
Importe Remanente de Tesourería Gastos Xerais Expte. IRC 5/2017.............311.077,13 €
Importe Remanente de Tesourería Gastos Xerais Expte.  SC 6/2017..............459.544,26 €
Importe Remanente de Tesourería Gastos Xerais Expte. C.EX 7/2017...........349.620,93€
Importe Remanente de Tesourería Gastos Xerais Expte.  SC 18/2017............216.808,91€
Importe Remanente de Tesourería Gastos Xerais Expte.  C.EX 19/2017........ 63.566,09€

               IMPORTE ACTUAL RTGX………......................………....... 904.242,83€

Xúntase a este informe cálculo da utilización do RLTGX (e superávit) durante o presente exercicio.

CUARTO.-  O órgano competente para a súa aprobación é o Pleno da Corporación, segundo os
artigos 22.2.e) da Lei 7/1985, de 2 de abril, e 177 do Texto refundido da lei reguladora das facendas locais,
sen que se esixa un quórum especial.

QUINTO.- Segundo o artigo 177  do Real decreto lexislativo 2/2004, de 5 de marzo, polo que se
aproba  o  Texto  refundido  da  lei  reguladora  das  facendas  locais,  son  de  aplicación  ós  expedientes  de
concesión de crédito extraordinario e suplemento de crédito as  normas sobre información, reclamación e
publicidade dos orzamentos a que se refire o artigo 169 desta lei.

          Polo tanto, a aprobación inicial deste expediente exporase ó público, previo anuncio no Boletín
Oficial da Provincia, polo prazo de 15 días, durante os cales os interesados poderán examinalos e presentar
reclamacións  (artigo  170  do  Texto  refundido).  Así  mesmo,  definitivamente  aprobado,  será  publicado
anuncio do resumo por capítulos do presuposto.

 O procedemento a seguir será o seguinte:
A.-  A tenor do disposto no artigo 177.2, do Real decreto lexislativo 2/2004, de 5 de marzo, polo que

se  aproba  o  Texto  refundido da  lei  reguladora  das  facendas  locais  o  expediente  deberá  ser  informado
previamente pola Intervención.

B.- En virtude do mesmo artigo, o expediente someterase a aprobación do Pleno da Corporación, o
expediente someterase a aprobación do Pleno da Corporación, con suxeción ós mesmos trámites e requisitos
que os Presupostos.

C.- Serán de aplicación as normas sobre información, reclamación e publicidade dos Presupostos a
que se refire o artigo 169 do Texto refundido da lei de facendas locais.

Así, aprobado inicialmente o expediente, exporase ó público, previo anuncio no boletín oficial da
provincia, po quince días, durante os cales os interesados poderán examinalos e presentar reclamacións ante
o Pleno.

Se  durante  ese  período  non  se  presentaran  alegacións  polos  interesados,  entenderase  que  a
modificación de crédito aprobouse definitivamente; no caso contrario, o Pleno disporá do prazo dun mes
para resolver as alegacións presentadas.



D..- Aprobado definitivamente polo Pleno do Concello, a devandita modificación será publicada,
resumida por Capítulos, no BOP, tal e como establece os artigos 70.2, en relación co artigo 112.3 da Lei
7/1985, de 2 de abril, e no artigo 169.3 do Real decreto lexislativo.

E.- Segundo o establecido no artigo 169.7 do real decreto lexislativo,  deberá estar a disposición
pública, a efectos informativos, copia de cada unha das modificacións desde su aprobación definitiva ata a
finalización do exercicio.

F.- Contra a súa aprobación, en virtude do disposto no artigo 113 da Lei 7/1985, os interesados
poderán interpoñer recurso contencioso administrativo na forma e prazos establecidos nos artigos 25 a 43 da
Lei 29/1998, de 13 de xullo, reguladora da xurisdición contenciosa administrativa.

Sen  prexuizo  delo,  a  tenor  do  artigo  113  da  Lei  7/1985,  a  interposición  de  dito  recurso  non
suspenderá por si sola a efectividade do acto ou acordo impugnado.

É todo canto ten a ben informar, sen perxuicio doutro mellor fundado en dereito, en Poio, a 5 de
setembro de 2017.

A interventora 

   Olga Fernández Rodríguez




	QUINTO.- Segundo o artigo 177 do Real decreto lexislativo 2/2004, de 5 de marzo, polo que se aproba o Texto refundido da lei reguladora das facendas locais, son de aplicación ós expedientes de concesión de crédito extraordinario e suplemento de crédito as normas sobre información, reclamación e publicidade dos orzamentos a que se refire o artigo 169 desta lei.

